
TURISTIK XIZMATLAR BOZORINI 
SHAKLLANTIRISHNING REKREATSION 
DINAMIKASI
Bahrieva Zarina Nasimovna
«Ipak Yo‘li «turizm va madaniy meros xalqaro universiteti, 1-kurs doktoranti

Annotatsiya: Ushbu maqolada xalqaro turistik xizmatlar rivojlanishi dinamikasi, pandemiyaning sanoatga 
ta’siri va pandemiyadan keyingi holati o‘rganildi, sohadagi tendensiyalar tahlil qilindi.

Kalit so‘zlar: xalqaro turizm, turistik xizmatlar,turistik resurslar
Abstract: In this article, the dynamics of the development of international tourist services, the impact of the 
pandemic on the industry and the post-pandemic situation were studied, trends in the field were analyzed.

Key words: international tourism, tourist services, tourist resources
Аннотация: В данной статье изучена динамика развития международных туристических услуг, влияние 
пандемии на отрасль и постпандемическая ситуация, проанализированы тенденции в сфере.

Ключевые слова: международный туризм, туристические услуги, туристские ресурсы.

K I R I S H
Turizmning e’tiborli jihatlaridan biri shuki, mazkur soha hech qanday tabiiy resurslarning kamayib 

ketishiga olib kelmay, balki milliy iqtisodiyotning taraqqiy etishiga olib keladi. Dunyodagi 190 dan ortiq 
davlatning qariyb 150 tasining iqtisodiyotida turizm o‘z o‘rnini egallagan. Mamlakatda turizmni rivo-
jlantirish nafaqat savdo, transport, aloqa, qishloq xo‘jaligi, qurilish, iste’mol tovarlari ishlab chiqarish 
kabi iqtisodiyotning yetakchi tarmoqlariga rag‘batlantiruvchi ta’sir ko‘rsatadi, balki iqtisodiy qayta qur-
ishning eng istiqbolli yo‘nalishlaridan biri hisoblanadi. Xalqaro miqyosdagi jarayonlarga nazar tashlay-
digan bo‘lsak, har bir mamlakat turizmni rivojlantirishga intilayotganligiga guvoh bo‘lishimiz mumkin. 
Biroq turizm ayrim mamlakatlarning diversifikatsiya qilingan yirik iqtisodiyotidan joy egallasa, ba’zi 
mamlakatlarning asosiy daromad manbai ekanligini ham inobatga olish lozim. UNWTOning 2021-
yilgi ma’lumotlariga ko‘ra, turizmning ayrim mamlakatlar yalpi eksportidagi ulushi quyidagicha taq-
simlangan: Makao – 87 %, Maldiv orollari – 85,3 %, Xorvatiya – 38 %, Gruziya – 37,2 %, Armaniston 
– 27,5 % va hokazo [1].

A D A B I Y O T L A R  S H A R H I
Turistik xizmatlar sohasini yanada rivojlantirishning turli rekreatsion jihatlari xorijlik va mahalliy 

iqtisodchi olimlar, turli ekspertlar ilmiy ishlari hamda hisobot ma’ruzalarida muhim tadqiqot predmeti 
sifatida tadqiq etilgan.

Jumladan, xorijlik olimlar O.V.Shpirnya [1] “Xalqaro turizm xizmatlari bozorining rivojlanish ten-
densiyalari” maqolasida turistlar oqimining kirib kelishini ko‘paytirish, turistlarga xizmat ko‘rsatish 
uchun barcha shart-sharoitlarni yaratish, turistlar xavfsizligini ta’minlash, turistik industriyani tashkil 
qilish va rivojlantirish hamda xalqaro turizm bozori rivojlanishining statistik tahlilini amalga oshirgan, 
asosiy urg‘uni esa Rossiyadagi holatga qaratgan. E.N.Tolonov va S.A.Omurzakov [2] o‘zining 
“Qirg‘iziston Respublikasida xalqaro turizm bozori rivojlanish strategiyasi” nomli maqolasida xalqaro 
turizm bozorining asosiy shartlari va salohiyati umumlashtirilgan va guruhlashtirilgan, uning funksi-
yalari tizimlashtirilib, evolyutsion rivojlanish omillari tasniflangan, shuningdek, xalqaro turistik bozor 
qisman tahlil qilingan. V.M.Kitsis va L.A.Ponimatkina [3] “Rivojlangan va rivojlanayotgan davlatlarda 
xalqaro turizmning zamonaviy tendensiyalari” maqolasida turizmni davlat tomonidan tartibga solish-
ning mazmuni, turizm sohasida davlat siyosatini amalga oshirishning ustuvor yo‘nalishlari, vositalari 
va usullari, sohani samarali rivojlantirishning asosiy tamoyillari va qulay raqobatchilik muhitini shak-

llantirish yo‘nalishlari hamda zamonaviy turizm bozorining rivojlanish tendensiyasi ilmiy asoslarini 
yoritgan, biroq pandemiya va uning ta’sirini to‘liq tahlil qilmagan.

T A D Q I Q O T  M E T O D O L O G I YA S I  V A  E M P I R I K  T A H L I L
Hozirgi davrda rivojlangan mamlakatlarda ijtimoiy rivojlanishning ustuvor vazifasi shaxsning har 

taraflama rivojlanishi, shaxsiy mukammallashuvi, uning madaniy va ma’naviy kamol topishi bo‘lib 
qoldi. Ushbu jarayonning muhim elementi turizmni rivojlantirish bo‘lib, u insonning har taraflama rivo-
jlanishida uning ehtiyojlarini qondirishga ko‘maklashadi. Jahon turizmining taraqqiy etishi umumjahon 
integratsiyalashuv va globallashuv jarayoni bilan uyg‘unlashmoqda, barcha darajalardagi xalqaro 
hamkorlikning muhim vositasiga aylanmoqda.

Globallashuv jarayonlari shundan dalolat bermoqdaki, turizm xalqaro xizmatlar savdosining bir 
yo‘nalishi sifatida zamonaviy ijtimoiy taraqqiyotning ajralmas qismidir [4]. Xalqaro turizm bozori mam-
lakatni ijtimoiy- iqtisodiy rivojlantirishning qudratli omili sifatida maydonga chiqmoqda hamda xorijiy 
kiritmalar oqimini, aholi bandligini oshirishni, uning turmush darajasi yaxshilanishini, shaxslararo alo-
qalarning kengayishini ta’minlamoqda. Xalqaro aloqalarning kengayishi madaniy-tarixiy, tabiiy meros 
yodgorliklarini saqlash va asrab-avaylash masalalarini hal qilgani holda, yangi yo‘nalishlarni ochadi, 
iqtisodiyot tuzilmasining diversifikatsiyasiga ta’sir ko‘rsatadi.

Xalqaro turistik kirib kelishlarining umumiy tuzilmasida eng katta ulush Yevropaga to‘g‘ri kelgan, 
keyingi o‘rinlarni Osiyo, Tinch okeani mintaqasi va Amerika egallagan. Eng kichik ulush esa Yaqin 
Sharq va Afrikaga to‘g‘ri kelgan.

Jahon turistik xizmatlar bozorining 2013-2022-yillar kesimida xalqaro turistik kirib kelishlar 
bo‘yicha eng ommalashgan asosiy davlatlar – Fransiya, AQSh, Ispaniya, Xitoy, Italiya, Turkiya, Ger-
maniya, Buyuk Britaniya, Rossiya, Meksika. Ushbu mamlakatlarning yetakchi o‘rinlarga chiqishiga 
qator omillar ta’sir ko‘rsatdi, bular:

● turistik mavsumning uzoq davom etishini belgilab beruvchi geografik qulay joylashuv va tabiiy 
iqlim sharoitlari;

● madaniy-tarixiy meros ko‘lamlarini aks ettiruvchi tarixiy, me’moriy yodgorliklarning mavjudligi; 
yuqori sifat darajasida xizmat ko‘rsatish;

● mahalliy aholi, kichik biznes korxonalarining xorijiy tillarni bilish, turistik imkoniyatlarni reklama 
qilish asosida turistlar bilan ta’sirlashuvi;

● turizm sohasini davlat tomonidan qo‘llab-quvvatlash bo‘yicha tadbirlar o‘tkazish [10].

X U L O S A  V A  M U N O Z A R A
Xalqaro turistik xizmatlar bozorining rivojlanish dinamikasi tahlili turizm sanoati jahon iqtisodiyo-

tining ajralmas qismi ekanligi va dinamika zamonaviy tendensiyalar bilan bog‘liqligini yaqqol ko‘rsa-
tadi. Tendensiya tahlili pandemiyada davrni alohida tahlil qilishni talab etadi. Mazkur davrda turistlar 
oqimi kamayishi, bandlik va turizmdan kelib tushadigan daromadning keskin qisqargani aniqlandi. 
Ushbu pasayishga qaramay, 2030 yilga kelib, xalqaro turistik tashriflar soni 2030 yilga 1,8 milliardni 
tashkil etishi prognoz qilinmoqda.

2-ШУЪБА
SMART-ТУРИЗМИНИ ТАШКИЛ ЭТИШНИНГ 

АСОСИЙ ХУСУСИЯТЛАРИ

jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027



J u r n a l n i n g  i l m i y l i g i:
“Yashil iqtisodiyot va taraqqiyot” 

jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.


